




















































































Hil honetan aurkeztu du Arantxa Tapia 
Mugikortasun eta Lurralde Antolaketa 
diputatuak Gipuzkoako bidesarea anto­
latzeko plana, enpresa aholkulari bati 
agindutakoa. Plan horren bidez Aldun­
diak bukarazi nahi du Gipuzkoako hain­
bat lekutan sortu den trafiko bizia, 
batez ere Donostia inguruetan eta Jaiz­
kibelgo lasterbidean. Bilboko bidesa­
rearen adibidea oso present dago txos­
ten guztian. 

Mugikortasunaren Plan Estrategiko­
aren arabera garraio publikoaren erabi­
lerak garrantzi handia du trafiko arazo­
ak konpontzeko. Horrela, autobusen 
ordutegi fidagarritasuna handitzeko 
neurriak hartzea proposatzen du pla­
nak, eta garraio publikoa erabiltzeko 

negoziatzen duzue garraio enprese­
kin? 
Enpresa horiek pribatuak dira. 
Eskualde batean kontzesio eskubi­
deak dituzten lau enpresa badau­
de, ibilbide berri bat ateratzerako 
ados jarri behar ditugu. Beste 
aukera bat litzateke ibilbidearen 
eskubideak lehiaketa publiko bidez 
ematea, baina hori ez da aukerarik 
onena iza ten, ibilbidea defizitarioa 
izan baitaiteke eskaerarik ez dago­
elako. Mekanismo juridiko legala 
bilatu behar da, enpresa horien 
eskubideak errespetatu eta ekono­
mikoki kontuak atera ... Gainera 
2012rako kontzesio gehienek 
iraungi egingo dute, eta noski, 
enpresak esan dezake ez dela auto­
bus berri batetan sartuko, nahiz 
eta diruz lagunduta egon. 

Baina linea berria iragarri eta jendea 
zain geratzen da. "Proiektuan" karte­
lak ezin du betiko hor egon ... 
Berria ematen dugu dirua izatean 
eta proiektuak forma bat hartzen 
duenean, edo Batzar N agusietan 
hala eskatzen digutenean. 

Badaude eskaera batzuk ohikoak 
direnak: doako linea-aldaketak; 
Lurraldebus Renfe-ra zabaltzea; bir­
kargak kutxazainetan egitea; bono­
bus soziala ... 
Lehenengotik hasita: doako trans­
bordoarena arazo ekonomikoa da. 
Kasu batzuetan baloratzen ari gara 
zer kostu duen, adibidez Honda-

Metroa Gipuzkoan? 
pizgarriak sortzea, errepideetan ordain­
sariak jarriz, adibidez. 

Trenbidea 
Eusko Jaurlaritzak 2007an egindako 
ikerketa batek agerian utzi zuen bidaien 
gehiengoa eskualde barrukoak direla. 
Trenbidea funtsezko izan liteke eskual­
deko bidaia horiek bereganatzeko eta, 
hain zuzen, Mugikortasun Plana k apar­
teko garrantzia ematen dio trenbideari. 
Hala ere, Pilar Aranaren esanetan, ez 
da trenbide gehiago egingo -AHTaz 
aparte-: "Ez dago lekurik, pentsatzen 
ari gara zenbait lekutan zabalera ezber­
dinetako trenbideak gainjartzea ... ". 

Aldiz, egungo tren zerbitzuak indar­
tzea da foru erakundearen asmoa. Esa-

rribiatik Bidasoako ospitalera joa­
teko, ez baitute konexio zuzenik. 
Baina arazo ekonomiko baten 
aurrean gaude. Renfe eta Eusko­
tren-i dagokienez, konbentziturik 
nago aurten frogaren bat edo 
beste egingo dugula "txartel baka­
rra" ezartzeko. Birkargak: badakit 
jende batek oso erraz ikusten 
duela, baina badago biztanleen 
sektore bat nahiago duena betiko 
kioskoan birkargatu. Hala ere, bir­
karga sarea zabaltzeko lanean ari 
gara eta aurten badugu aurrekon­
tua Internet bidez aukera hori jar­
tzeko. Bonobus sozialarena jada­
nik egiten da errenta basikoa 
kobratzen dutenentzat... 

Norberaren errentaren araberako 
prezioa eskatzen zuten talde sozia­
lek. 
Hori sozialki justuagoa izan liteke 
baina bid era ezina da, ez dugu 
horretarako mekanismorik -eta. 

Lurraldebus proiekturako aurrekon­
tua 5 milioi eurotik 13 milioira igo da 
aurten. 
Beno kontu horiek ez daude ondo 
eginda, 5 milioi horietatik aparte 

//Denok nahi ditugu konexio 

zuzenak, baina hori zaila da. 

Dauden gabeziak ez dira 

hainbeste kopuru aldetik, 

kalitate aldetik baino" 

terako, Euskotreneko Topoaren trenbi­
dea bi errailetatik laura pasatzea 
aurreikusten du Donostia-Irun zatian. 
Gisa horretan, trenbidea Metro Gipuz­
koa bilakatuko litzateke, Renferen aldi­
riko ibilaldiekin batean -aldiriko trenei 
leku gehiago egiteko, merkantziako 
konboiak abiadura handiko trenbidera 
pasa beharko lirateke, egiteke dagoen 
azpiegitura-. Honela azaldu du Pilar 
Arana M ug i kortasun zuzendariak 
Aldundiaren postura: "Aldundia apustu 
sendoa egiten ari da trenbidearen alde. 
Eusko Jaurlaritzaren eskumena den 
arren, dirua jartzen ari gara Topoaren 
b i ko izketa eg iteko. Kon b e ntzitu ri k 
gaude oso garrantzitsua izango dela 
Gipuzkoarentzat". 

bazeudelako gas tu gehiago. Berez, 9 
milioitik 13ra pasa gara. 

Hasieran Aldundiko zenbaitek erre­
paroak izan zituzten oso "garestia" 
zelako eta orain, aldiz, aurrekontua 
izugarri igo da. Zer aldatu da? 
Aldatu dena da oraingo Ahaldun 
N agusiak sinesten duela garraio 
publikoan. Gaur egungo gobernu 
taldearen intentzio politikoa da. 

Erabaki politikoa da, orduan. 
Bai, eta hori demostratu dute diru 
partida igoz eta proiektuan inber­
tituz. 

Zenbait forotan eztabaida sortu da 
mugikortasunaren inguruan: mugikor­
tasun sostengagarria bultzatu behar 
dugu? Edo pentsatzen hasi behar 
dugu ezin garela hainbeste mugitu ... 
Niri Gipuzkoan dagoen mugikor­
tasuna gustatzen zait, gure identi­
tate aren ikurra da. Esan nahi dut 
orain dauden eskualdeak manten­
du behar direla, industria sare guz­
tia, herri txikiak ... hori mantendu 
behar da. Mugikortasuna gutxitu 
daiteke, baina lurraldea antolatuz 
gero. Horrek ez du esan nahi jarri­
ko ditugunik autobusak edo trenak 
hutsik paseatzen, baizik eta jasan­
garriago egin behar dugula dena. 
Garapen ekonomikoa inportantea 
da, ezin duzu esan "moztu eta ez 
naiz mugituko", azken finean 
eskuan dudan boligrafoa norbaitek 
ekarri du hona . • 

JERmOmETRon e 

Xan Goenaga 

«Gazteek ez dute euskara 
lanjeran ikusten» 

Iparraldeko lehen euskara eskolen lekuko, AEKren sortzaileetakoa eta Seaskako irakasle ohia, 
Xan Goenaga Parisko biziaz asperturik bere erro euskaldunen bila etorri zen Euskal Herrira. 

HASTAPENAK GOGORRAK izan ziren, 
baina gauza bat argi du, giro ezin 
hobea sortzen zela eta jakin-min han­
dia bazela euskarara hurbiltzeko. 
Orain Baionako AEKn eta Errobi 
Elkargoko sei langile-talderentzako 
euskara trebatzaile ari da lanean. 

Noiz etorri zinen Euskal Herrira? 
Pauen sortu nintzen, eta gero bizi izan 
naiz luzaz Parisen. 1971n hango biziaz 
asperturik hona etorri nintzen. 
1968aren ondotik mugimendu anitz 
sortu ziren eta ildo horretan ari nin­
tzen ene erro en bilatzen, baina ene 
familiak ukatu zuen euskalduntasun 
hori. Nire aita, Bordelekoa izanik, 
egon zen Hego Euskal Herrian gerla 
piztu aitzin, gero gazte zelarik aterpe­
tu zen Iparraldera, eta hor nolazpait 
ukatu zuen bere euskalduntasuna. Ez 
genuen aipatzen Euskal Herria etxean, 
nire ama ere ez da batere euskalduna. 
Banuen ametsa dena uzteko eta Eus­
kal Herrira artzain joateko. Lehenbizi­
ko euskara eskolak Parisko Euskal 
Etxean jaso nituen. 

Aldiz, zure ibilbidea arras lotua da eus­
kararekin. 
Niretzako hona etortzea zen euskara 
ikastea, zeren eta nahi nuen has te­
hastetik nire burua errebindikatu 
euskaldun gisa, eta nola ez nekien 
euskara, ez nintzen hemen sortua, 
arras kanpotarra nintzen, bide baka­
rra zen hizkuntza. Hizkuntzaren 
bitartez nahi nuen ezagutarazi nire 
euskalduntasuna. 

KRISTINA ENCINAR 

Argazkia: Lander Arbelaitz 

Zer moduz artzain artean? 
Aski fite lortu nuen egonaldi 
batzuk egitea artzainekin, eta 
horrela praktikan eman dut ikasi 
nuen euskara apurra. Artzainekin 
nintzen garaian nik behar nuen 
inposatu euskara, bes tenaz aise 
lerratuko ziren frantsesera. Hasta­
penean zaila zen, ez zuten nire aha­
legina ulertzen, lezio-emaile beza­
lakoa nintzen. Konfiantza ukan 
zutenean ontsa, baina hastapena 
gogorra da. Izan ere, orokorrean, 
euskaldun zahar batzuk minduak 
dira haiek galdu zuten euskara 
eskoletan irakasten dela ikustean. 
Euskaldun berrientzat beharbada 
euskara ikastea polita da, baina hiz­
kuntza kontserbatu ez duten 
batzuek ez dute anitzetan iritzi 
bera ukaiten. 

Iparraldeko lehen euskara ikastaro­
en lekukoa zara. 
Mende Berri elkartearekin aritu 
nintzen, euskararen eta kulturaren 
inguruan ari zen elkartea. Azpima­
rratzekoa da lehenbiziko bi ikastal­
diak egin direnak Iparraldean ezin 
izan zirela muntatu Euskal 
Herrian, baina Bordelen. Hiri 
horre tan bazen misiolari afrikarren 
etxe bat, eta bertan hasi ginen, 
beste tokirik ezean. Hirugarrena 
jadanik Donapaleun egin zen. 
Harrigarria da baina Euskal 
Herrian ezin izan zen orduan ikas­
taldi bat eman euskara ikasteko. 
Bazen euskarazko eskolekiko bel­
durra, mesfidantza, ez zen onar­
tzen. Nire oroitzapen azkar bat da 
ikastaldi batean gauez gazte 
batzuk, bertakoak, harrika aritu 
zirela gure kontra, eta zinez barne­
tegi batean ginen, setiatuak bezala 
[barrez]. Hala ere, garai horre tan 
sentitu nuen harrera ona euskaldun 
berriengandik, zerbait ikasi bezain 
fite besteei transmititzen zitzaien. 
Biziki bid e emankorra da euskara 
ikasteko. 

Zumalako Udala 

www.zumala.net 

Han Goenaga 

Nolako giroa zen ikastaro horietan? 
Garai hartan bazen lan bat bereziki 
gazteekin lizeoetan: erakusten eta 
ukitzen zen euskal kultura. Hogei 
ikasle inguruko entzuleriarentzako 
kantu batzuk emateko etortzen zen 
Benito Lertxundi ikasgelara. Bestal­
deko lagun anitz etortzen zen ikas­
leekin mintzatzera, Manex Goiene­
txe, Txillardegi, Laplace, eta abar, 
urte horietan bazen euskararekiko 
jakin gosea. Udako ikastaroetatik 
kanpo ez zen fitsik, sortu eta itzal­
tzen ziren eskolak, jarraipenik gabe. 
1980an sortu zen Iparraldean 
AEK, auzotegi bezainbat eskola 
sortzeko asmoz. Bi kezka genituen: 
behar zen absolutuki frogatu euska­
ra ikas zitekeela (pedagogia berri­
tzea) eta ikas-prozesua eraginkorra 
izan behar zuela (ordutegia tinko­
tzea, oren gehiago sartzea). Julen 
Kaltzada, Alberto Gabika eta Josu 
Naberan etortzen ziren laguntzeko. 

"Euskaldunberrientzat 
beharbada euskara 

ikastea po lita da, baina 
hizkuntza kontserbatu ez 

duten batzuek ez dute 
anitzetan iritzi bera 

ukaiten" 

Seaskakoa zer esperientzia izan da? 
Seaskan espero ez nuen bizipena 
atzeman nuen. Nire lankide zen ira­
kasle anitz ez zen arras euskaldun­
dua, baina hala ere, konpromisoa 
hartzen zuten ikasgai guztiak eus­
karaz emateko. Hori izan da nire­
tzat ikastaldirik eraginkorrena. 
Ikusi ditut gazte horiek euskara 
ikasten eta urte bat pasa eta gero 
euskaraz mintzatzen ziren, eta gai­
nera, gai ziren euren ikasgaia euska­
raz irakasteko. Euskara lanean era­
biliz ere ikasten da. Seaska 
hizkuntza-murgiltzea zen ikasleen­
tzat eta irakasleentzat ere bai. Hala 

=TERmomETRon = 
ere, lana ere behar zen ikasleei euren 
artean euskaraz egitera bultzatzeko, 
gazteek ez dute euskara lanjeran 
ikusten, eta euskara badakite, baina 
motibazio falta dute molde natura­
lez praktikatzeko. Min egiten du 
horrek. Joan nintzen zeren ez nuen 
nire burua ikusten zahartzen beti 
toki berdinean, baina bestalde senti­
tzen nuen emankorragoa nintzela 
helduekin gazteekin baino. Gaztee­
kin taldea atxiki behar duzu, dizipli­
naz kudeatuz, zailagoa da, belaunal­
di kontuak direla pentsatzen dut. 
Helduek, ordea, badute motibazioa 
piztua, haiek hautatu dute etortzea, 
euskara ezagutzea. Hobeki senti­
tzen naiz. 

Orain euskara trebatzaile zara. 
Bada publiko bat nahi duena ikasi 
lan denboran eta lanerako. Hortxe 
urrats bat eman izan da, talde 
horiek animatuz, sustengatuz, eta 
behar da aurkitu ildoa non lanean 
erabiliko duten ikasitakoa, euskara 
praktikatzeko eta hobeki izateko 
lanean. Nire ikasleak idazkariak 
dira, gizarte-zerbitzukoak, herriko 
etxeetako langileak, eta abar. 
Abantaila da kontuan hartzen 
dugula ingurumen bat, ikastea 
indibiduala da baina euskara gau­
zatzea kolektiboa da, ikasleen 
artean harremanak lotzen saiatzen 
gara, eraginkorragoak izateko. 
Bakoitzak aurkitu behar du sare 
bat -lagun taldea, familia, lana ... -
non euskaraz aritu ahal den, bes te­
naz ez du ikasiko bururaino: fitea­
go eta hobeki praktikatzeko. 

Euskara ikasten ari nintzela, 
banituen bizpahiru kontaktu eta 
banekien horiekin aritu ahalko 
nintzela euskaraz. Oso lagungarria 
izan da. Eraiki ditut harreman 
horiek euskaraz eta oraindik eus­
karazkoak dira . • 

www.argia.com/multimedia 
helbidean, elkarrizketaren pasarteak bideoan. 

Babeslea: Zumaiako Euskara Zerbitzua 

Foruen enparantza, 1 
20750 ZUMAIA 
Tel.: 943865025 
Faxa:943862456 

euskara@zumaiakoudala.net 
euskaratxanpan@zumaiakoudala. net 

Z ALD IEROA 

= Karrikiri euskara elkarteak argitaratzen duen Karrika buletinetik hartua. 

11 Pujol, katalanaz 
11 "La Vanguardia"n 
11 

zuen. Esate baterako, zine aretoeta­
ko fllmak katalanez azpititulatu eta 
katalanera bikoizteko legea ontzat 
hartu du, baina esan du asko kosta­
ko dela, berak bere garaian mutu­
rrak puskatu zituelako hori lortzeko 
eta ez zuelako lortu. 

11 
11 
11 
11 
11 

HIZKUNTZAREN N ormalizazioaren 
Legeak 25 urte bete dituela-eta Ins­
titut d'Estudis Catalansen emanda­
ko hitzaldian, Jordi Pujol Generali­
tateko presidente ohiak katalanaren 
egoeraz hainbat hausnarketa egin 

TALArAN 

K.atalan hiztunak zirikatu zituen 
bide batez. K.atalanak ez du arrakas-

Inkesta xenofoboak? 
Europako eta AEBetako herritarren gehiengoak uste du langabezian dau­
den immigranteei eskatu behar zaiela sorterrira itzultzeko eta toki bakoi­
tzeko gobernuek bide horretan jokatu behar luketela. Hori adierazten du 
Harris Interactive-k egindako inkesta bate k, Financial Times-en argitara­
tua martxoaren 16an. Inkesta horrek dio, gainera, iritzi hori orokorragoa 
dela italiarren eta britainiarren artean -%80 baino gehiago-, Espainiako, 
Frantziako, Alemaniako eta Estatu Batuetako herritarren artean baino 
-%60 eta %70 artean-. Nola egin da inkesta hori eta zer motatako gal­
derak egin dira? Benetan islatzen al du europarrek eta estatubatuarrek 
pentsatzen dutena? Zer egon daiteke inkesta horien atzean, arrapaladan 
etorri den krisiaren erdian eginak badira? Zeren bila dabiltza inkesta hori 
ordaindu dutenak? 

Ez da gauza bera inkesta egitea ekonomian eta lan arloan egoera norma­
lizatua eta egonkorra dagoenean, edo krisia dagoenean. Krisi eta langabezia 
egoeratan, lankidearekiko errespetua eta elkartasuna, izan immigrante ala 
ez, pitzatu egiten dira eta bakoitza bere lanpostua mantentzen saiatzen da 
ondokoa ahaztuz. Eta are gehiago ondokoa immigrantea bada. Botere publi­
koek nahiz erakunde sozialek eta internazionalek asko zaindu behar lukete 
krisi garaietan xenofobia ez bultzatzea. Mota honetako inkesten atzean, 
xenofobia maila bat gordetzen duten arrazoi esan ezinak daude. Ez genuke 
ahaztu behar immigranteak, ezeren aurretik, pertsonak direla eta bertakoon 
bizitza eta lan eskubide berberak dituztela. Beren lanak langabezia eta 
laguntza sozialak jasotzeko eskubidea ematen diete. Aberastasuna eta 
ongizatea sortu dute eta bertakoon pentsioen mantentzean parte hartzen 
dute. Beren lanak beharrezkoa izaten jarraituko duo 

ta gehiago katalan hiztunek gutxie­
nekoak mantentzen ez dituztelako, 
eta esate baterako, jatetxean karta 
katalanez edo bi ele tara eskatzen ez 
dutelako. Edo katalana hitz egin ez 
baina ulertzen duten etorkinei ez 
dietelako katalanez egiten. 

Lazarraga "Jakin"en 
170. ZENBAKIAN Jakinek Joan 
Perez Lazarragakoari buruzko arti­
kulua jaso du, Pruden Gartziak 
idatzitakoa. 

i~t'#liL ______ mm _______________ m __ m ______ m_m _____ m_ 

Tuan Carlos Moreno Cabrera 
hizkuntzalari madrildarrak esa­
nak. Youtuben bilduak: 
"N azionalismo espainiarra 
muturrekoena eta baztertzaileena 
da. ( ... ) Antzinako heziketak dio 
hizkuntza bakarra dagoela, gaz­
telania, eta gainerakoak bitxike­
riak direla". 

Ton Bilbao Bilboko Udaleko 
Euskara Sailaren zuzendariak 
esanak Fridan: "Gazteak gizarte­
ratzen ari dira, eta eredu sozia­
lak, baita linguistikoak ere, hel­
duek ezartzen dizkiete. Gazte 
horiek gizartearen plazaren erdi­
ra heltzen direnean ikusiko dugu 
aldaketa, helduok euskararen 
aldeko baldintzak etengabe lan­
tzen baldin baditugu". 

Fermin E txegoienek 
entzun.com-en: "Betikoa da: 
medioa mezu. Euskarak estetika 
gisa funtzionatu zuen laurogeiko 
hamarkadan eta aurrerantzean 
ere funtzionatuko du, euskaldu­
noi balio baitigu kanpo zein 
barne munduak adierazteko. 
K.ontua da egungo belaunaldi 
gazteek hizkuntza molde berriak 
egokitzeko behar duten tarte 
honetan erdal musika ere krisi 
gorrian ego tea ez dela gerta 
dakigukeen gauzarik txarrena". 

MALTZAGATIK 

ENAM ata banaketaren mamua 

I:Jllj~I:IIJ:t18'41:Jtdosa­
tzeko ENAMeko ezker 
abertzaleak egin berri 
duen eskaintzaren indarra 
benetan zein den oraindik 
airean da. Hilaren 16ko 
talde argazki haren helbu­
rua indarra eta batasuna 
helaraztea zen, zalantza 
barik, eta proposamena argazkiraino 
heldu bada, horrek barne kontsentsu 
maila bat adierazten duo Pentsa liteke 
baita ere, gai giltzarri batzuen inguru­
ko adostasun maila lotu barik dagoela 
oraindik, baina adostutakoak balio 
duela aterki gisa metaketa soberanis­
taren ekimenari ekiteko. 

Borroka armatuaren desaktibatzea 
klabea da ekimenaren arrakastarako, 
hori oso garbi du ildo burujabe zale 
honen aldeko indarren oso gehiengo 
zabalak, baita ENAMen barruan ere. 
Noiz, nola ... hori konplexuagoa da, 
baina berandu baino lehen, bestela 
jai. Hori da arantzatsuena, baina bes­
telako oinarri batzuk ere ez dira maka­
lagoak. Esate batera, Euskal Herria­
ren autodeterminazio eskubidearen 
inguruan ez da zalantzarik, baina nola 
egikaritu behar da berau EAE, Nafa­
rroa eta Iparraldeari dagokienean? 
Eta soberanista bai, baina nola txerta­
tu behar dira eguneroko jardunean 
ezkerreko politikak? Zeintzuk dira gaur 
egun ezkerreko politikaren oinarri 
horiek? 

ETA LlDERGOAZ ZER? Argi samar 
ikusten da lidergo partekatuak behar­
ko direla eta ENAMek atzean utzi 
beharko duela, nazio askapeneko 
hainbat prozesutan abanguardiek 
lidergo kontrolatzailerako izan ohi 
duten joera historikoa. Lidergoak ira­
bazi egin behar dira, eta une honetan 

ARGAZKI P RESS 

ENAMeko buruzagitzak ez du behar 
besteko indar eta karismarik halako 
mugimendu zabalaren lidergoa baka­
rrik bideratzeko. Porrotaren hasiera 
litzateke horretan ondo ez asmatzea 
eta eskuzabaltasunez ez jokatzea. 
Bere diskurtso publikoan berraztertu 
beharko luke bloke horren lidergoaz 
luzatzen dituen zenbait mezu. Esate 
baterako, pentsatzekoa da kutsu 
berriko zerbait behar bada, ELAk 
-110.00 afiliatu eta %36ko ordezkari­
tza sindikala- beste garrantzi bat izan 
beharko duela prozesu horretan. Eta 
Batasuna eta Aralarren arteko harre­
mana ere aldatu beharko dela. Eta 
abertzale ez diren sektore autodeter­
minazio zaleak ere erakarri beharko 
direla eta ... 

OZTOPO ETA ZALANTZA gehiegi, 
gaindiezinak diruditenak sarri, baina 
borondatez, elkarrizketa luzez eta 
eskuzabaltasunaz bideratu beharko 
liratekeenak. Une honetan zalantza 
eta beldurrik handienetakoa ENAMen 
baitan dago. Horrexegatik begiratu 
zaio horren kezka handiz Irlandako 
bake prozesuari. Eta emandako eran­
tzuna ere oso esanguratsua da: Sinn 
Feinek egiten duen irakurketarekin 
bat egin du, zalantzei zirrikiturik utzi 
barik, eta Euskal Herriko gatazkan 
ikusmolde bati nagusitasuna emanez: 
hemen ere bide politikoa -eta beraz 
armatua ez- nagusitzearen beharraz. 

Baina Arnaldo Otegi, 
Rafa Diez eta gisakoek 
luzatzenari diren mezu. 
hauek ez dira ezkontzen 
ETAren jardunarekin. Eta 
horrek zailtasunak adie­
razten ditu. ENAMen bai­
tan seguruenik nagusi 
dira borroka politiko soi­

lekin jardun behar direla dioten aho­
tsak, baina ez ETAn. Hori da batzuen 
eta besteen jardueratik irudika daite­
keena. Hori da ezker abertzale nagu­
siak bere barne eztabaida eta haus­
narketa prozesuan argitu beharko 
duena. Balizko banaketak beldur 
handia eragiten du, baina gehiengo 
politikoa ezin da makurtu gutxiengo 
militarrera -beti ere, egoera hori 
balitz-. Horrek funtziona dezake 
gutxieneko adostasun politiko 
batzuk baldin badira, baina ardatza 
apurtzen bada eta konfiantza bidera­
tzea lortzen ez bada, haustura den­
bora kontua besterik ez da. 

Batetik, egin daitezkeen balorazio 
on eta txarren gainetik, eztabaidae­
zina da ENAMek indar politiko han­
dia metatu duela azken hamarkade­
tan eta oraindik ere giltzarri izan 
daitekeela Euskal Herriko etorkizun 
politikoaren norabidea finkatzerako­
ano Bestetik, aspergarria da azken 
aukerez eta halakoez hitz egitea, 
baina higadura begi-bistakoa da, 
maila guztietan gainera. 

PSE-PPren jardun bateratuak 
gogor astinduko du "biolentziaren 
deslegitimazioaren" aterki zabal hori 
eta nozituko da. Baina, aldi berean, 
mugimendu soberanistak aldeko hai­
zea izango du aukera berri bat eraiki­
tzeko. Ez bada gauzatzen aukera 
horren aldeko indarren errua izango 
da, ez kontrako eragileena". 

-----------------------------------------------------------------------------------------------------------------------------------------------------------------------------------------------. 

PELLO ZUBIRIA 

Jersey paradisua: 
lapurren uhartea 

krisiaren ekaizpean 
Apirilaren 2an Londresen bilduko dira G2oko herrial de 

aberatsetako agintariak. Haien agendan eskua sartu asmoz, 
militante altermundialista koadrilla batek ibilaldia egin du 
Jersey uhartean. Jersey bezalako paradisu fiskalek mundua 

eskubide sozialen infernu bihurtu dutela salatu dute. 

MANIFESTAZIO TXIKI BAT EGIN ZEN 
martxoaren 13an Atlantikoko ugarte 
txiki batean: ziento bat militante 
ezkertiar, Gobernuz Kanpoko Era­
kunde borrokalarienetakoak, tartean 
ATTAC mugimenduaren Bretania 
eta N ormandiako batzordeetakoak, 
Jersey ugarte txikian paradisu fiska­
len kontra aldarri egiten. Zehaztasu­
nez mintzatzekotan, ez zen manifes­
tazioa, osteratxoa baizik (déambulation 
definitu dute fransesez), manifesta­
zio publikoa egiteko baimena eska­
tzen hasi balira antolatzaileek igoal 
behar izango zizutelako zortzi hila­
bete hura lortzeko. 

ko siglak munduan egiten diren 
finantza salerosketei zerga berezia 
ezartzea eskatzen duen mugimen­
duarenak. 

Bi egunetan bilkura eta hitzaldiak 
egin zituzten irlara bilduek, eta 13an 
ibilaldia, 11 gunetan geldituz, ban­
kuen atarietan ia beti. Turistek eta 
herriko jendeek harriduraz begira­
tzen omen zieten. Azken geldialdia 
Jerseyko gobernuaren sarreran buru­
tu zuten, salaketazko pankartak era­
kutsiz. Bazkalostean, hurrengo hila­
beteetarako planak adosteko 
batzarra egin zuten han bilduek. 

Informaziook ATTACen gunean 
eskaini di tu Genevieve Coiffard­
Grosd-ek. Bera da kronika hau horni-

ATTAC mugimenduaren gunean 
Genevieve Coiffard-Grosd-ek ipinitako 
argazki handiak erakusten du Jerseyko 
Saint-Hélier hiriburuan martxoaren 13an 
militante altermundialistek burutu zuten 
manifestazioa. Paradisu fiskaletako 
egitura iruzurtiak desegitea eskatu zuten, 
horrela aurretik girotuz apirilaren 2an 
Londresen G20ko buruzagiek egin 
beharreko bilkura. Irudi txikikoa 
kanpainako logoa da, kreditu txartel baten 
itxurarekin jokoa egiten duena. Paradisu 
fiskaletara doaz mundu osotik zergak 
ordaintzen ez dituzten kapital eta etekinak, 
ustelkeriak mugitzen duen diru beltza eta 
kriminalitatearena, arma eta drogen 
trafikoarena barne. 90.000 biztanle dituen 
Jerseyn 12.000 ari dira beharrean 
bankuetan, lau langiletatik bat. 

baita Europan bertan ere. Areago, 
behin eta berriro paradisu fiskaltzat 
hartuak izatea saihesten zuten 
herrialde batzuk -Suitza, Liechtens­
tein eta Luxenburgo, bidenabar­
zorpean dauden estatu handien pre­
sioak jasaten ari dira jardun ekono­
mikoa gardenagotu dezaten. 

Azkenean, azken hamarkadotako 
politika neoliberalek sekulako diru­
zuloa eragin dutenean, hura kon­
pontzeko estatuek kapital multzo 
izugarriak behar dituzte, eta derri­
gortuta daude iruzurretan eskapo 
egindako sosetako batzuk bederen 
eskuratzera. J oan den astean ARGIA 
honetan bertan Daniel Udalaitzek 
xehetasun osoz azaldu zuen paradi-

2001ean bai egin zuten manifesta­
zioa hirurehun militante inguruk, 
Etonnants Paradis leloa (Txunditzeko 
moduko paradisuak) sostengatzeko. 
Aurtengo kalejirak Paradis Fiscal) 
Enfer Social (paradisu fiskala, infernu 
soziala) zeraman aldarrikapentzat. 
Martxoaren 12an Bretainiako Saint­
Malon elkartu, ferria hartu eta berro­
gei lagun heldu ziren Jerseyko Saint­
Hélier hirira, han bertako militante 
gehiagorekin batzeko. 

tzen duen argazkiaren egilea ere. Gai- suon izaera. 
nerakoan, oihartzunik kasik ez du 

Ekitaldiaren hasieran deialdiaren 
antolatzaile nagusietako ordezkariak 
mintzatu ziren, Tax Justice Network 
mugimenduko J ohn Christensen eta 
Saint-Maloko ATTACeko Jacques 
Harel. Tax Justice Networkek euska­
raz "Bidezko Zergak Sarea" esan 
nahi du eta ATTAC dira frantsesez-

eduki albisteak komunikabideetan. Piraten babeslekua 
Baina gaia aktualitate betekoa da: 
paradisu fiskalak salatzen eta horien 
kontrolatzea eskatzen duten mugi­
menduek -ATTAC edo Tax Justice 
N e two rk bezalakoek- oso minoritario 
izaten segitzen duten arren, al di 
berean krisi ekonomikoak bortxatu 
ditu gobernuak bezala adituak haien 
eskakizunak berenganatzera. 

Azken hilabeteotan komunikabide 
nagusietan paradisu fiskalak aipa­
tzean militante horiek mila bider 
salatutako herrialdeak izendatzen 
dituzte, mapa eta guzti. Asko Karibe 
itsasoan eta Itsaso Barean daude, 

Normandiako itsas-hegitik dozena 
eta erdi kilometrotara egon arren 
britaniarra da Jersey ugartea, paradi­
su fiskalen adibide tipikoa. Izenez 
independientea eta Commonwealt­
heko kidea, Jersey txikia estu lotuta 
dago Londresko finantza guneare­
kin, hau bera ere askorentzako beste 
paradisua delarik. Bretainiako Saint­
Malotik bertara doan ferryak honela 
publizitatzen du bere burua: "Con­
dorferries, l'évasion est déji i bord". 
Alegia, baporeak itsasaldi laburrean 
eskaintzen dizula ihesa, disimulu 
gutxirekin es anda. 



Ihesa da Jerseyren negozioa, hain 
zuzen. Ez hainbeste turistak bilatzen 
duen ametsezko ihesa, ordaindu 
beharreko zergak saihesteko txanpo­
nak harantza daramatzaten abera­
tsen eta korporazioena baizik. 

Zer moduz bizi ote dira paradisu 
fiskal horre tan planeta osoa estali 
duen ekaitzaren erdian? Hori jakin 
asmoz joan zen udazkenean Olivier 
Cyran kazetari frantsa Jerseyra eta 
txangoan ikasitakoa abenduko Le 
Monde Dip/omatique hilabetekarian 
aurkeztu: La tourmente financiere vue 
d'un paradis fisca/tzen) informazio txit 
interesgarriekin. 

Jersey munduko hirugarren 
herrialde aberatsena da biztanleko 
barne produktuari dagokionez, 
aurretik Luxenburgo eta Berdumak 

baino ez dauzka. 600.000 milioi euro 
zeuden bertako funtsetan inbertitu­
tao Ez da marka txarra pentsatzen 
bada munduko paradisu fiskal guz­
tien artean bederatzi-hamar bilioi 
dolar daudela sarturik. 

Duela bi urte arte atzerriko enpre­
sei irabazien % 10 kentzen zien 
-alderatu hemendik aipatzen diren 
0/028-33ko zifrekin-, baina geroztik 
konpetentzia egiten dion Man ugar­
te txikiak zerga hori erabat kendu 
zuenez, Jerseyko gobernuak gauza 
bera egin zuen. 

N ork ordaindu behar ditu orduan 
Estatuaren gastuak? Bertako biztan­
leek. Goods and Services Tax (kontsu­
moaren gaineko zerga berria) asma­
tu du Gobernuak. Edozein 
salerosketaren gainean, 0/03ko zerga 

ZINKUNEGI 
OPTIKA 
Hernani, 23 . 20004 Donostia 
T. 943 420 624 . zinkunegi@euskalnet.net 

" IERffiOffiEfROn 
berezia. Cyranek zerga horrekin 
haserre aurkitu zituen jerseytar 
gehienak ... baina kasik inor ez da 
ausartzen ozen esatera. 

Jerseyn ez baita ez oposizio gano­
razkorik, ez komunikabide indepen­
dienterik eta ez sindikaturik, salbu 
ospitalean eta garraioetan. Lan 
orduek ez dute mugarik, kanpora­
tzeak ez dakar kalteordainik, langabe­
ziako saririk ez da eta greba eskubi­
dea oso zorrotz dago kontrolatuta. 

Frank Walker lehen ministroa 
aurretik Barclays bankuko nagusie­
takoa izan zen eta 200Sean saldu 
zuen arte Jersry Evening Post egunka­
ria berea zuen. Gobernuan dauzkan 
10 ministroetatik sei mu/timi//ionaire 
dira. U garteko lau langiletik bat ere 
bankuetan ari da, mundu osotik hel­
dutako diruaren epelean. Baina kri­
sia heldu da honaino ere. Berrikitan 
itxia dute Saint Hellierreko komer­
tzio handiena, Woolworths: 80 
behargin karrikara. 

Neil McMurray arrantzalea zen 
besoa galdu zuen arte, eta orain blog 
bat animatzen duo Honela mintzatu 
zaio kazetariari: "Hemen diru-gosea 
besterik ez dago. Gazteak urrun 
doaz, lanik ez delako bankuetan ez 
bada. Finantzen monolaboreak dena 
du irentsi, nekazaritza, arrantza eta 
baita turismoa ere. J endea has erre 
dago, baina baita akojonatuta ere, 
hori da benetako arazoa. ( ... ) Krisiak 
eramango al ditu finantzak porrote­
ra, baita asko lanik gabe geratzen 
badira ere, nire emaztea barne" . • 

www.argia.com/nethurbil.php 
helbidean, gai honi buruzko informazio 
gehiago eta Interneteko loturak. 

Ongi Etorri klubera 
oto bakoitzaren garrantzia apalesten 
dutenek izan zuten zer ikasia: Araban, 
papertxo bakarrak eman zion PSEri 
azken diputatua, EAri bere bigarrena 
kenduta. Dena den, hori huskeria da 

hauteskundeetara etxeko lanak eginda eta 
norbere ahalmenen mugak jakinda aurkez­
tu beharraz azken bozketek utzi diguten 
oroigarriaren aldeano EAren apustu bakar­
tiak bera hondora eraman ez ezik Erkide-
goaren etorkizun hurbila ere bihurrarazi 
duo Egizue alderdi horrek eta EAJk atera­
tako botoen baturaren proiekzioa. 

Martxoaren 1 eko itzulipurdia ez zaio 
soil-soilik Alderdien Legeari egozten 
ahal, ezta Arabaren geruegizko ordezka­
penari ere, bertze bi herrialdeen aldeano 
Kalkulagailuak suelto ibili dira herri 
honetako puska abertzalean. "Nagusi 
gara beti. Iruzurra egin digute!". Konsti­
tuzionalisten garaipena herren dabil, bai, 
legitimotasunez. Hala ere, merezi du 
matrakarekin tematzeak? Legeriaren bul­
tzadarik gabe ere, noizbait gertatzekoa 
zen. Indarrez aspaldidanik 
ez dira elkarrengandik urru-
ti bi bloke zorionekoak. 

boto geruen lortu dituen alderdiak gober­
nuan egoteko duen ez dakit zer eskubi­
deren aldarrian. Bertzela geundeke Foru 
Komunitatean, 2007 an UPN oposiziora 
igorri bagenu, alderdirik bozkatuena iza­
nagatik ere. Bertze ikaskizun bat mapa 
politikoaren atomizazioari dagokio. Boto 
emaileak elkarbiltzeko ahalegina saritu 
oru du; zigortu, berriz, ñabardurak han­
patzen dabilena. 

EAJk Basagoitiri egin dion eskaintzak 
dena hankaz goratzen ez badu, EAEko 
erakunde nagusietatik kanpora egonen 
dira abertzaleak hurrengo lau urtean. 
Zartakoa hartuko dugu euskarari bertze­
lako etorkizuna desio diogun guztiok, 
Erkidegoko, Nafarroako nahiz Iparralde­
ko. Latza izanik ere, latzagoa izanen da 
laztasun horretan ikas biderik ez badugu. 
Hogeita hamar urtean diru laguntzez 
ongixko horniturik ibili den euskal kultu­
ra aterpe deserosoagora etortzea ez da 
tragedia erabatekoa izanen, gure lorpenen 
eta gure mugen gaineko gogoeta piztuz 

gero. Abertzaletasun politi­
koak ariketa bera egin behar 
luke, listoia garaien ezarri 
dutenengandik hasita. Abertzaletasunak, bere lor­

pen historiko guztiengatik 
ere, funtsezko arazo bat 
utzi du zuzendu gabe. U rtez 
urte goiti joan da bortizke­
ria politikoaren aferaren 
konponketa bertzeen esku 
utzi behar zela uste dutenen 
kopurua. Amets soberanis­
ten eta musika bertsuko pla-

...... .P.~)~~~.~.~~.~ ... ??s..~? .. ~?.~~~ .... i.k.~ ... ª~~...... ge~a:~r~~a~; a~f~~t~a e~~:~ 

letasun baztertua erakundee­
tara eramateko bidea zen; 
bertzelako Nafarroa bat era­
tzeko apustua, funtsean, atxi­
kipen desberdineko jendeen ..................... Ak.:~~.~!.:~.~~.~ ... P?~~~?.~ ... ~~~.:~.~ ....... . 

nen zurrunbiloan harrapa-
tua, ez da hori ikusi nahi 
izan. Berandu heldu dira 
negarrak. 

Iruñetik ordubete dut 
Donostiara edo Gasteiza. Berrogei minu­
tu geruago Bilbora. Garraiobideak franko 
hobetu dira Euskal Herrian. Galaxia 
ezberdinetakoak ematen dugu, alabaina. 
Mendebaldeko abertzaleek ez dute maiz 
Nafarroako ispiluan beren buruari so 
egiteko lana hartzen. Begiratuko ziren 
halako zulo batzuetan erortzetik. Ber­
tzeak bertze, ez genuke auzo lotsarik 
pasatuko, EAJko burukideak ikustean 

bera egin behar luke artean rutzarmena eginda. Ez 
zen aitzina atera. Auskalo 
noiz izanen dugun berriz 
halako egokierarik. Ez bede­
ren, EAEn gauza bera gerta­
tzea ezinezkoa den artean. 

Horretaz hausnarketa egiteko aukera 
emanen dute agian hurrengo urteek. 

Hego Euskal Herriko Mendebaldea 
eta Ekialdea baturik amestu dugu, eus­
kaltzaletasunaren aterbean. Espainolta­
sunak hurbilduko gaitu elkarrengana. 
Hiru hamarkadatan metatu ditugun huts, 
akats eta hanka-sartzeek (ere) ekarri gai­
tuzte hona. 

Anai-arrebak, ongi etorri klubera . • 



Ondarre 
Landetxea 

Asteburu pasa 
bi lagunentzat 

Tarpoon 
Urpekaritza 

harpidedun batentzat 
2 "urpekaritza bataioa" opari 

Kirol portua, A lokala - 7 
Getxo, BIZKAIA 

lllimani 

2 liburu opari 

Bilboko 
~=t:2::::J Euskal Museoa 

4 harpidedunentzat 
bina sarrera 

Miguel de Unamuno plaza, 4 
Bilbo, BIZKAIA 

Urdazubiko 
lezeak 

2 harpidedunentzat 
bina sarrera 

Leorlas auzoa, z/ g 
Urdazubi I Urdax, NAFARROA 




